
chiù dinto na Carriola, e le faccio dare subeto de mano à na mazza de scopa, en chisto miezo me chiavo sotta lo lietto pe fare le guattarelle, e cosa che fosse assautare lo retoguardia; e beccote mò spaparanzata la porta esce fora lo guarzone, e trova che la vaiassa s’haveva scordato apierto no cascione de chiuppo viecchio, che tengo pe adornamiento de l’antecammara, e le gatte n’havevano piuziato, e zeppoliato n’huosso de presutto, che lo teneva chiù caro che l’huocchie, e perche le parte n’erano tutte iuste s’erano afferrate co na roina, che pareva, che volesse sparafonnare la casa, e abesognaie n’arte de guerra pe spartirele, e perche chi sparte ha la peo parte, ancora ne porto mercata la starela, comme si fosse stata à la Zecca, e chesto ancora nce voleva pe accompagnare tutte le male fortune meie, che si bè voze obedire lo conziglio de lo viecchio, ed hà tre anne che n’hanno visto acqua ste negrecate mane, tanto che nce puoi semenare nzalata, e haggio certe remiette de velluto ntuorno à longne, ch’è na bellezzetudene, tuttavia afferra quante vuoie appicceca ste brache, sempre me trovo sotto, e maie pozzo pigliare pede, nè ne faccio spagliocca, e pocca manco co mutare luoco haggio mutato fortuna, farraggio meglio à tornaremenne priesto nnanze che torna à chiovellecare, ca sto vierno passato si non me ashiava na cocozza de vino, che

portava












[image: ]

[image: ]

Estratto 'e "https://nap.wikisource.org/w/index.php?title=Paggena:La_Vaiasseide.pdf/82&oldid=123270"


					Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 11 fre 2021, 'e 18:41.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







